
RAQAMLI TA’LIM 
MUHITIDA BO‘LAJAK 

FIZIKA O‘QITUVCHILARINI 
PEDAGOGIK FAOLIYATGA 

TAYYORLASHNING 
PSIXOLOGIK-PEDAGOGIK 

ASOSLARI
Boqiyev Sarvar Tangirqul o‘g‘li

GulDU mustaqil izlanuvchisi, Fizika kafedrasi
ORCID: 0009-0001-0002-1800
Annotatsiya: Ushbu maqolada raqamli ta’lim muhiti sharoitida bo‘lajak fizika o‘qituvchilarini pedagogik faoliyatga tayyor-
lash jarayonining psixologik va pedagogik asoslari tahlil qilingan. Raqamli ta’limning o‘ziga xos xususiyatlari, fizika ta’limida 
raqamli texnologiyalardan foydalanish imkoniyatlari hamda bo‘lajak o‘qituvchilarda raqamli kompetensiyani shakllantirish 
zarurati yoritilgan. Raqamli muhitda o‘qituvchilarning texnik, didaktik va psixologik tayyorgarligini uzviy rivojlantirishga doir 
ilmiy asoslar keltirilgan. Shuningdek, raqamli stressni yengish, ijodiy fikrlashni rivojlantirish, tahliliy faoliyatni shakllantirish 
va onlayn ta’limda samarali muloqotni yo‘lga qo‘yish bo‘yicha pedagogik yondashuvlar tavsiya etilgan. Tadqiqot natijalari 
raqamli pedagogika sharoitida bo‘lajak fizika o‘qituvchilarining kasbiy tayyorgarligini takomillashtirishga xizmat qiladi.

Kalit so‘zlar: raqamli ta’lim muhiti, fizika ta’limi, raqamli kompetensiya, psixologik tayyorgarlik, pedagogik faoliyat, inno-
vatsion ta’lim texnologiyalari.
Abstract: This article analyzes the psychological and pedagogical foundations of preparing future physics teachers for 
professional activity in a digital learning environment. It highlights the specific features of digital education, opportunities 
for integrating digital technologies into physics teaching, and the necessity of developing digital competence among 
future teachers. The study substantiates the integrated development of technical, didactic, and psychological readiness 
of teachers in a digital context. Moreover, the article suggests pedagogical approaches aimed at overcoming digital 
stress, fostering creative thinking, enhancing analytical skills, and ensuring effective communication in online learning. 
The findings contribute to improving the professional training of future physics teachers in the context of digital pedagogy.

Key words: digital learning environment, physics education, digital competence, psychological readiness, pedagogical 
activity, innovative educational technologies.
Аннотация: В статье анализируются психологические и педагогические основы подготовки будущих учителей 
физики к профессиональной деятельности в условиях цифровой образовательной среды. Рассматриваются 
особенности цифрового обучения, возможности интеграции цифровых технологий в преподавание физики, а 
также необходимость формирования цифровой компетентности у будущих педагогов. Обосновывается важность 
комплексного развития технической, дидактической и психологической готовности учителей в цифровой среде. 
Кроме того, предлагаются педагогические подходы, направленные на преодоление цифрового стресса, развитие 
творческого мышления, аналитической деятельности и обеспечение эффективного взаимодействия в онлайн-об-
учении. Полученные результаты способствуют совершенствованию профессиональной подготовки будущих учи-
телей физики в условиях цифровой педагогики.

Ключевые слова: цифровая образовательная среда, преподавание физики, цифровая компетентность, психо-
логическая готовность, педагогическая деятельность, инновационные образовательные технологии.

KIRISH
Bugungi kunda raqamli texnologiyalar ta’lim tizimining ajralmas qismiga aylanib bormoqda. Xususan, fizika 

fanini o‘qitishda raqamli ta’lim muhiti (masalan, virtual laboratoriyalar, simulyatsiyalar, onlayn test tizimlari) o‘quv 
jarayonining samaradorligini oshiradi. Shu bilan birga, bo‘lajak fizika o‘qituvchilarini bunday muhitda ishlashga 
psixologik va pedagogik jihatdan tayyorlash dolzarb masalaga aylanmoqda.

Maqolaning maqsadi – raqamli ta’lim muhitida bo‘lajak fizika o‘qituvchilarini pedagogik faoliyatga tayyor-
lash jarayonining psixologik-pedagogik asoslarini tahlil qilish hamda samarali yondashuvlarni asoslab berish.

chilarning kuzatish va tahliliy ko‘nikmalarini rivojlantirishini ta’kidlaydi (2020).
Sheraliyev S. S. elektron qo‘llanmalar va virtual resurslar orqali “Tebranish va to‘lqinlar” bo‘limi mazmunini 

o‘zlashtirish samaradorligini oshirishga qaratilgan metodik yondashuvlarni asoslab bergan (2019).
Shoyzakova H. Y. virtual laboratoriyalar fizik jarayonlarni modellashtirish va xavfsiz tajribalar o‘tkazish 

imkoniyatini berib, talabalarning tajribaviy faoliyatga qiziqishini oshirishini ilmiy dalillar bilan ko‘rsatgan (2023). 
Bu tadqiqotlar AKT vositalarining fizika ta’limida muhim didaktik imkoniyatlarga ega ekanligini tasdiqlaydi.

Psixologik-pedagogik qarashlar bo‘yicha Sharipov Sh. S. o‘quvchilarda ijodkorlik va izlanish faolligini 
qo‘llab-quvvatlash, o‘qituvchining fasilitator sifatidagi rolini kuchaytirish zarurligini ta’kidlaydi (2012).

Shayzakova D. A. shaxsga yo‘naltirilgan yondashuv va o‘qituvchi kompetensiyasining uzviy rivoji ta’lim 
sifatini belgilashini asoslagan (2020).

Boqiyev S. T. fizika ta’limida integratsiyalashgan metodlar o‘quvchilarda hayotiy ko‘nikmalarni shakllanti
rishga yordam berishini qayd etadi (2025).

Shoyzakova H. Y. raqamli pedagogik vositalardan foydalanish o‘qituvchilarning texnik, didaktik va kommu-
nikativ kompetensiyalarini rivojlantirishi, masofaviy ta’limda samarali natijalar berishini ta’riflaydi (2022).

Ushbu ilmiy yondashuvlar raqamli ta’lim muhitida bo‘lajak fizika o‘qituvchilarining psixologik-pedagogik 
tayyorgarligi kompleks shakllanishi zarurligini ko‘rsatadi.

TADQIQOT METODOLOGIYASI
Ushbu tadqiqotda raqamli ta’lim muhitida bo‘lajak fizika o‘qituvchilarining pedagogik faoliyatga tayyorgar-

ligini baholash uchun aralash metodlar qo‘llanildi. Ma’lumotlar birinchi navbatda ilmiy adabiyotlar, davlat ta’lim 
standartlari va zamonaviy raqamli ta’lim platformalarining tahlili orqali yig‘ildi. Shuningdek, oliy ta’lim muassa-
salarida fizika yo‘nalishida tahsil olayotgan talabalarga so‘rovnoma o‘tkazilib, ularning raqamli kompetensiya 
holati, motivatsiyasi va psixologik tayyorgarligi o‘rganildi. So‘rovnoma natijalari Likert shkalasi asosida qayta 
ishlanib, talabalar o‘zini-o‘zi baholashi va real ko‘nikmalari o‘rtasidagi tafovutlar aniqlanadi.

Tajriba-sinov ishlari davomida virtual laboratoriyalar va raqamli simulyatsiyalardan foydalanish bo‘yicha 
mashg‘ulotlar tashkil etildi hamda talabalarning raqamli vositalardan foydalanish ko‘nikmalari kuzatildi. Olingan 
ma’lumotlar sifat tahlili orqali kontent-analiz usulida qayta ishlanib, talabalar faoliyatidagi pedagogik, texnik 
va psixologik tayyorgarlik darajasi kategoriyalar bo‘yicha guruhlashtirildi. Statistika tahlil dasturlari yordamida 
natijalarning ishonchliligi tekshirilib, raqamli ta’lim vositalarining fizika o‘qituvchilari tayyorgarligiga ta’siri 
aniqlashtirildi. Umuman olganda, qo‘llanilgan metodlar raqamli ta’limning ta’sir mexanizmlarini kompleks 
o‘rganishga imkon berdi va natijalar asosida muammolar hamda takomillashtirish yo‘nalishlari belgilandi.

TAHLIL VA NATIJALAR
Raqamli ta’lim muhiti tushunchasi va uning xususiyatlari. Raqamli ta’lim muhiti – bu o‘qituvchi va talabalar 

o‘rtasida axborot-kommunikatsiya texnologiyalari (AKT) orqali tashkil etilgan interaktiv o‘quv jarayoni bo‘lib, u 
o‘qituvchi va talabalar o‘rtasida masofaviy, lekin faol muloqot imkonini yaratib beradi. Fizika ta’limida bu muhit 
laboratoriya tajribalarini xavfsiz jihatdan virtual sharoitda bajarish, jarayonlarni modellashtirish va natijalarni 
tezkor tahlil qilish imkonini beradi. Unga masofaviy ta’lim platformalari (Moodle, Google Classroom), virtual 
laboratoriyalar (PhET, Algodoo) va elektron resurslar kiradi. Fizika ta’limida bu vositalar tajribalarni xavfsiz va 
tejamkor tarzda amalga oshirish, kuzatuv va tahlil ko‘nikmalarini rivojlantirish imkonini beradi. Raqamli ta’lim 
muhiti an’anaviy ta’limga nisbatan ta’limning ochiqligi, qulayligi, vaqt va joy bo‘yicha moslashuvchanligi bilan 
afzalroq hisoblanadi. Fizika fanida raqamli vositalar yordamida laboratoriya tajribalarini PhET simulyatorlari 
orqali elektromagnit induksiya yoki Nyuton qonunlari kabi qonunlarni interaktiv tarzda o‘rganish mumkin.

Bo‘lajak fizika o‘qituvchilarida raqamli kompetensiya. Raqamli kompetensiya – o‘qituvchining raqamli 
texnologiyalarni ta’lim jarayoniga samarali qo‘llay olish qobiliyati hisoblanadi. Bo‘lajak fizika o‘qituvchisining 
raqamli kompetensiyasini rivojlantirish dars jarayonini intensiv va samarali tashkil etishga yordam beradi. 
Chunki raqamli kompetensiyaga ega o‘qituvchi o‘quv jarayonida zamonaviy texnologiyalardan oqilona foydala-
nadi, murakkab fizik hodisalarni virtual modellar orqali tushuntira oladi hamda talabalarni faol o‘quv faoliyatiga 
jalb etadi. Masalan, virtual laboratoriyalar, interaktiv simulyatsiyalar yoki onlayn tajriba platformalaridan foyda-
lanish darsning dinamikligini oshiradi, vaqtni tejaydi va o‘quvchilarning mustaqil fikrlashini rivojlantiradi. Nati-
jada, raqamli texnologiyalar bilan boyitilgan darslar o‘quvchilarda fizika faniga bo‘lgan qiziqishni kuchaytiradi va 
o‘quv natijalarining sifatini sezilarli darajada oshiradi.

Asosiy komponentlar:

1.	 Texnik tayyorgarlik (AKT vositalaridan foydalanish);

2.	 Didaktik tayyorgarlik (raqamli vositalarni o‘quv maqsadiga moslashtirish);

3.	 Psixologik tayyorgarlik (innovatsion muhitda ishlashga tayyorlik).

Raqamli kompetensiyaning xalqaro tasniflari orasida Yevropa Ittifoqining DigCompEdu modeli va UNESCO 
tomonidan ishlab chiqilgan o‘lchov mezonlari muhim o‘rin tutadi. Ushbu modellar o‘qituvchining texnologiyadan 
foydalanish darajasi, raqamli didaktik ko‘nikmalari hamda o‘quvchilar bilan onlayn muloqot samaradorligini 
baholashga qaratilgan. Fizika o‘qituvchisi uchun raqamli kompetensiya nimalarni o‘z ichiga oladi – masalan, 
virtual laboratoriya tuzish, onlayn test yaratish, ma’lumot tahlili qilish.

Psixologik asoslar. Raqamli ta’lim muhiti o‘qituvchidan moslashuvchanlik, ijodkorlik, mustaqillik kabi 
sifatlarni talab qiladi. O‘qituvchining AKT bilan ishlash malakasi rivojlangan bo‘lsa, u raqamli ta’lim muhiti va 
zamonaviy dars jarayoniga tezroq moslasha oladi hamda o‘qitish samaradorligini oshiradi. Bo‘lajak o‘qituvchi-
larda raqamli stress va motivatsiya pasayishi kabi muammolar kuzatilishi mumkin. Chunki o‘qituvchining dars 
jarayonida va darsdan tashqari vazifalarni berishda raqamli vositalardan muntazam foydalanishi, elektron 
topshiriqlarni tayyorlashi, berilgan vazifalarni tekshirishi hamda talabalar tomonidan yuborilgan xabarnoma-
larga javob berishi ruhiy charchoq va zo‘riqishga olib kelishi mumkin. Bu esa natijada ish yoki o‘qishga bo‘lgan 
motivatsiyaning pasayishiga olib keladi. Bo‘lajak fizika o‘qituvchilarining bunday muammolarga duch kelmasligi 
uchun ularda ish va dam olish o‘rtasida aniq chegaralar qo‘ya bilish, vaqtincha internetdan uzoqlashish, ekran 
vaqtini cheklash, xabarnomalarga belgilangan vaqt oralig‘ida javob berish hamda ijtimoiy tarmoqlardan ongli 
foydalanish kabi ko‘nikmalarni rivojlantirish raqamli stressning oldini olishga xizmat qiladi.

Pedagogik asoslar. Raqamli ta’lim sharoitida fizika o‘qituvchisining pedagogik faoliyati tubdan yangilan-
moqda. Avvalgi an’anaviy yondashuvdan farqli o‘laroq, o‘qituvchi endi bilimning yagona manbai emas, balki 
ta’lim jarayonining fasilitatori sifatida faoliyat yuritadi. Bu esa o‘quvchilarning tayyor bilimni qabul qiluvchi emas, 
balki mustaqil izlanadigan, tanqidiy va ijodiy fikrlaydigan, muammolarni hal qila oladigan shaxs sifatida shakl
lanishiga zamin yaratadi. O‘qituvchi o‘quv jarayonini tashkil etishdan tashqari, o‘quvchilarni motivatsiyalash, 
ularning kognitiv faolligini oshirish va raqamli muhitda samarali ishlash ko‘nikmalarini shakllantirishga mas’ul 
bo‘ladi. Pedagogik tayyorgarlikning tarkibiy qismlari bir necha asosiy yo‘nalishlarni o‘z ichiga oladi.

Metodik tayyorgarlik – raqamli darslarni loyihalash, interaktiv platformalar, virtual laboratoriyalar va simu
lyatsiyalardan didaktik maqsadga muvofiq foydalanish malakasini anglatadi. Bu tayyorgarlik o‘qituvchidan 
texnologik vositalarni o‘quv maqsadlari bilan uyg‘unlashtirishni, o‘quvchilar uchun mazmunli hamda qiziqarli 
o‘quv vaziyatlarini yaratishni talab qiladi.

Kommunikativ tayyorgarlik – onlayn muhitda samarali muloqot qilish, o‘quvchilar bilan raqamli platfor-
malar orqali fikr almashish, kollaborativ topshiriqlarni tashkil etish va o‘quv jarayonida ijtimoiy hamkorlikni yo‘lga 
qo‘yish bilan bog‘liq. Raqamli o‘quv jarayonida o‘qituvchining nutq madaniyati, muloqot uslubi va elektron 
kommunikatsiya etikasi alohida ahamiyatga ega.

Refleksiv tayyorgarlik – o‘qituvchining o‘z pedagogik faoliyatini tahlil qilish, dars samaradorligini baholash, 
o‘z ustida muntazam ishlash hamda raqamli ta’limning yangi tendensiyalariga moslashish qobiliyatini bildiradi. 
Refleksiya o‘qituvchiga dars jarayonidagi kamchiliklarni aniqlash va ularni bartaraf etish uchun to‘g‘ri yonda
shuvlarni tanlash imkonini beradi.

Bundan tashqari, raqamli ta’lim uchun pedagogik texnologiyalarni qo‘llash kompetensiyasi ham muhim 
omil hisoblanadi. Bu o‘qituvchidan o‘quvchilar uchun shaxsga yo‘naltirilgan, moslashuvchan va individual 
o‘quv trayektoriyalarini yaratishni talab qiladi. Raqamli baholash tizimlaridan foydalanish, o‘quvchilar faoli-
yatini real vaqt rejimida monitoring qilish va o‘zlashtirish darajasini aniqlash ham pedagogik tayyorgarlikning 
zamonaviy talablaridandir. Shuningdek, raqamli muhitda o‘qituvchi o‘quvchilarni akademik halollik, raqamli 
xavfsizlik, mediama’rifat va internet etikasi kabi yo‘nalishlarda ham tarbiyalashi zarur. Chunki raqamli vosi-
talardan noto‘g‘ri foydalanish, plagiat, sun’iy intellektga haddan tashqari tayanish kabi muammolar raqamli 
ta’limda tez-tez uchrab turadi. Umuman olganda, raqamli ta’lim sharoitida fizika o‘qituvchisining pedagogik 
tayyorgarligi kompleks jarayon bo‘lib, u o‘quv jarayonining sifatini oshirish, o‘quvchilarni faol ta’limga jalb qilish 
va zamonaviy kompetensiyalarni shakllantirishga qaratilgan. Shu bois pedagogik asoslar bo‘lajak o‘qituvchining 
raqamli ta’limga tayyorgarligini belgilovchi eng muhim omillardan biri hisoblanadi.

Amaliy yondashuvlar. Oliy ta’limda “Raqamli pedagogika”, “Fizikada raqamli texnologiyalar” kabi fanlarning 
joriy etilishi bo‘lajak fizika o‘qituvchilari tayyorlov tizimiga bir qator muhim afzalliklar olib kiradi. Avvalo, ushbu 
fanlar o‘qituvchilarga zamonaviy AKT vositalaridan foydalanish bo‘yicha nazariy va amaliy bilimlar beradi, bu 
esa ularning raqamli kompetensiyasini tizimli ravishda rivojlantirishga xizmat qiladi. Bunday fanlar orqali talaba 
virtual laboratoriyalarni qo‘llash, simulyatsiyalar yordamida tajribalar o‘tkazish, elektron platformalarda dars 
loyihalash va raqamli baholash usullaridan foydalanish ko‘nikmalarini egallaydi. Shuningdek, mazkur fanlar 

o‘qituvchining dars jarayonini innovatsion yondashuvlar asosida loyihalashiga, masofaviy va aralash ta’lim 
texnologiyalaridan samarali foydalanishiga imkon yaratadi. Natijada o‘quv jarayonining interaktivligi oshadi, 
o‘quvchilarning o‘quv motivatsiyasi kuchayadi, murakkab fizik jarayonlarning vizual tushuntirilishi esa o‘zlash
tirish darajasini sezilarli yaxshilaydi. Bundan tashqari, virtual laboratoriyalar asosida mustaqil ishlarni tashkil 
etish bo‘lajak fizika o‘qituvchilarining amaliy tayyorgarligini sezilarli darajada kuchaytiradi. Avvalo, virtual tajri-
balar talabalarga real laboratoriyada bajarish qiyin bo‘lgan yoki xavfli bo‘lgan jarayonlarni xavfsiz, iqtisodiy 
tejamkor va takroriy ravishda bajarish imkonini beradi. Bu esa nazariy bilimlarni chuqurroq anglash, fizik 
jarayonlarning modelini yaratish va ularni tahlil qilish ko‘nikmalarini shakllantiradi. Bundan tashqari, virtual la
boratoriyalar o‘quvchilarning mustaqil izlanish, eksperimental madaniyat, analitik fikrlash va muammo yechish 
kompetensiyalarini rivojlantiradi. Talaba tajribani o‘zi boshqarishi, parametrlarni o‘zgartirib natijalarni taqqos
lashi va xulosa chiqarishi orqali ilmiy-tadqiqot faoliyatiga yaqinlashadi.

XULOSA VA TAKLIFLAR
Raqamli ta’lim fizika o‘qituvchilarini tayyorlash jarayonini samarali qiladi, ularni virtual laboratoriyalar, 

simulyatsiyalar va interaktiv vositalardan foydalanishga o‘rgatadi. Psixologik va pedagogik yondashuvlarning 
uyg‘unligi o‘qituvchining moslashuvchanligi, motivatsiyasi va fasilitator sifatidagi rolini mustahkamlaydi. Nati-
jada, bo‘lajak o‘qituvchi zamonaviy texnologiyalar bilan ishlay oladigan, mustaqil fikrlashni rivojlantira oladigan 
va raqobatbardosh mutaxassis sifatida shakllanadi.

Foydalanilgan adabiyotlar ro‘yxati:
1.	 Xushvaqtov B. N. Fizikaning “Optika” bo‘limini noan’anaviy o‘qitish metodikasini takomillashtirish (pedagogika oliy 

ta’lim muassasalari misolida): Ped. fan. bo‘yicha falsafa doktori (PhD) diss. avtoreferati. – Buxoro, 2020. – 46 b.
2.	 Sharipov Sh. S. O‘quvchilar kasbiy ijodkorligi uzviyligini ta’minlashning nazariyasi va amaliyoti: Ped. fan. dokt. diss. 

avtoreferati. – Toshkent, 2012. – 46 b.
3.	 Shayzakova D. A. Shaxsga yo‘naltirilgan texnologiyalar va zamonaviy usullar asosida kimyo fanini o‘qitish mazmunini 

takomillashtirish (umumiy o‘rta ta’lim maktablari misolida): Ped. fan. bo‘yicha falsafa doktori (PhD) diss. avtoreferati. 

dikasini takomillashtirish (akademik litseylar misolida): Ped. fan. bo‘yicha falsafa doktori (PhD) diss. avtoreferati. – 

5.	 Shoyzakova H. Y. The effectiveness of virtual laboratories in teaching molecular physics. Journal of Pedagogical 
Research (Scopus Indexed). – 2023. Retrieved from: http://scholar.google.com.

tavsiya etilgan mahalliy jurnal. – 2022. Retrieved from: http://scholar.google.com.

7.	 Boqiyev S. T. Fizikani integratsiyalab o‘qitishda o‘quvchilarning hayotiy ko‘nikmalarini rivojlantirish. OAK tavsiya etilgan 
mahalliy jurnal. – 2025.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

411

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, noyabr, 11-son

2025. №11

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


